
Fasnacht 2024

Am Frytig und Samschtig, 23./24. Hornig 2024, findet uf em Barfi 
die 1. Lektion statt. Fasnacht für alli zum Kennelehre und Usprobiere! 
jetzt-fasnacht.ch (Fr. 13.00  – 17.00 Uhr, Sa. 11.00  – 16.30 Uhr)

Wotsch bi uns mitmache? Denn kumm doch ans Yyschriibe. 
Du findsch uns am Samschtig, 2. Merze 2024, vom Zwei bis am Vieri 
uf em Barfi. Mir freye-n-is uf di!

D Ladäärne-Uusstellig uff em Minschterplatz und d Waage- und Reggwisyte-
Uusstellig bi dr Kasäärne sin vom Määntig znacht bis am Mittwuch demoorge!

Drugg: Erlenhof | MAKEYOURDAY, Reinach BL

www.rootsheere.ch

Kinschtligg        isch 
Inn

E Gaischtesblitz, d’KI? Jä nai!
dr Prototyp haisst Franggestai;
schwäär sin si gsi, die erschte Schritt,
me macht no lang nid alles mit;
und s’vergoot unändlig Zyt,
schliesslig isch es denn sowyt:
Science-Fiction, Ruumschiff  Enterprice, Starwars,
fantastisch – ebbis wunderbars.
Handys, Computer, Internet,
halte Iizug, me forscht um d’Wett,
wär het zerscht die bescht Idee;
was hitte Guet, isch morn bassee.
Dr Roboter wird geboore,
Antenne, Chips und Dälleroore;
me laboriert und generiert,
e Computerhund wo bällt, spaziert…  
d’Meegligkaite sin famoos,
und d’Idee gränzeloos;
Unändligs wird vo Mensch erschaff t,
vo Gadgets gschtyyrt, mit Eleggtrograft.
d’Chatbots: sofort Iisatzbereit,
Big Data: Vyylfalt, Mängi, Gschwindigkeit;
Algorhytme, Bias und AI act,
wird in d’KI yynepaggt.
Us Bundesbäärn d’Chatbot GPK,
ass me das guet styyre kaa;
sunscht wird vyyl Mumpitz generiert,
und menschlig Unsinn broduziert.
Muess me Angscht ha? Sicher nid!
will’s dr Mensch drhinter git.
Är bestimmt – was, wenn, wie, wo
mit dr KI soll wyter goo.
Me sait jo «kinschtligg» und nid ächt,
aifach Brogramm, mee guet als schlächt;
isch noochzue Mensch, wird aber glänggd,
will d’KI nie sälber dänggt;
und nid wais was falsch isch oder woor,
das wird so blyybe, Joor � ir Joor;
s’Menschehirni, kasch sicher syy,
isch Ainzigartig, kai Kopie.
Will jedes Hirni anderscht tiggt,
au s’Risikoo halt laider stiggt,
as KI zu Missbrüüch � ert,
me im Darknet Beeses generiert.
Me het’s jo gsee, z’Amerikaa,
was me doo aarichte kaa;
me stell sich vor, es wär e Gruus,
es git e Stuurm uff ’s Bundeshuus.
Me isch hitte so guet vernetzt,
as me d’Wäärt nid arg verletzt,
muess me Gaischtig Schrangge baue,
daas schaff t Woorhait und Vertraue.

E Gsprützte z’vyyl? Het’s di verbloose?
Scan dä Code, no kasch dr Zeedel loose!


